
༄༅། །རྫ་དཔལ་སྤྲུལ་རིན་པོ་ཆེའི་གདམས་ངག་བཞུགས་སོ། །

བསྐྱེད་རྫོགས་མེད་པའི་ཆོ་ག་ཐུན་བཞི་དང་། །
དག་དྲན་མེད་པའི་རྔ་རོལ་འུར་ཆེམས་དང་། །
ཏིང་འཛིན་མེད་པའི་བཟླས་བརྗོད་བུག་བུག་འདི། །
ཐར་བའི་ལམ་ལ་ཕྱོགས་ཙམ་ཉེ་རེ་ཀན། །

གལ་ཏེ་བསྐྱེད་རྫོགས་ཏིང་འཛིན་ཡོད་ན་ཡང་། །
ཡང་དག་བྱང་ཆུབ་སེམས་དང་མ་འབྲེལ་ན། །
འཁྲུལ་སྣང་འཁོར་བར་འཁྱམས་པའི་ས་བོན་ལས། །
རྣམ་མཁྱེན་གོ་འཕང་ཐོབ་ལ་མི་ཕན་ནོ། །

ཅི་ནས་རང་གི་སེམས་ལ་མི་ཕན་པའི། །
ཆོས་དེ་ཁ་ཆོས་ཡིན་གྱི་དོན་ཆོས་མིན། །
རང་གི་སེམས་ལ་ཁྱད་པར་མི་འདུག་ན། །
ལོ་བརྒྱ་མཚམས་བསྒྲུབས་བྱས་ཀྱང་ངལ་བའི་རྒྱུ། །

ལོ་མཚམས་ཟླ་མཚམས་ཁ་གྲངས་གྲངས་རྫོཊ་ཤིང་། །
དུང་ཕྱུར་དུང་ཕྱུར་བཟླས་པའི་གྲངས་འཁྱོལ་ཡང་། །
སེམས་ལ་ཆགས་སྡང་རྨོངས་གསུམ་མ་བྲི་ན། །
ཆོས་དེ་དོན་མེད་ཁོ་ན་ལགས་སྙམ་གྱིས། །

དེས་ན་གནས་དོན་མེད་པའི་ཆོས་གཟུགས་དང་། །

འཁྲུལ་སྣང་ཚེ་འདིར་བསྒྲུབས་པའི་བན་འཁྱམས་དང་། །
དཀོར་ཟས་དལ་ཁོམ་མེད་པའི་བླ་ཆུང་གི། །
ལད་མོ་མ་བྱེད་རང་སེམས་ཆོས་ཀྱིས་ཐུལ། །
ཞེས་གསུངས་སོ། །

